
Presentación
O proxecto do Centro de Artesanía Tradicional xorde co obxectivo de protexer, divulgar e revitalizar o invalorable legado patrimonial que representa o conxunto de saberes e técnicas expresadas e transmitidas de xeración a xeración durante séculos, polos mestres artesáns. Foron eles os que, co seu bo facer e destreza atenderon ás necesidades materiais da sociedade, respectando e promovendo a tradición.

A artesanía é un xeito de producción, marcado e definido  pola tradición:

É a tradición a que proporciona as técnicas, a utilidade e a forma dos produtos.

É a tradición a que asigna a cada obxecto, unha utilidade e significación dentro da sociedade.

 Son os valores culturais dun pobo, os que penetran e impregnan a pura utilidade dos productos artesanais tradicionais.

 Os obxectos realizados polos mestres artesáns de calquera oficio tradicional, caracterízanse por:

- A súa ruralidade: caracterízanse pola simplicidade e a funcionalidade. Non hai ningunha pretensión retórica.

- A súa utilidade funcional: os obxectos da artesanía tradicional son útiles, "saen da vida e serven para a vida". Ningún deles foi concibido para decorar; a súa forma 

está determinada pola súa función; a súa orixe pode ser remota ou froito do enxeño dalgún artesán particular, pero éste sempre estará determinado pola observación da experiencia, da necesidade utilitaria.

-A súa fidelidade á materia: empréganse materias primas naturais. É nesa fidelidade ás materias primas onde radica o segredo da mestría á hora de dar forma ás diversas pezas artesanais.

- Expresan unha determinada sensibilidade colectiva, que reflexa á sociedade rural na que vive e traballa o artesán.

 - O carácter tradicional da artesanía depende desa relación particular entre o artesán  e a comunidade, onde se conxuga a creación individual coa expresión da conciencia colectiva dunha cultura.

 A existencia e a evolución da artesanía tradicional está estreitamente ligada ós cambios e transformacións sociais. Neste momento, podemos dicir que a pureza das formas tradicionais e a relación directa do artesán cos consumidores dos seus productos foi e está a ser interrompida pola invasión dun novo mercado. Un mercado cheo de productos fabricados por máquinas, dun xeito anónimo, sen un criterio de utilidade, en serie, e sen atender ó material con que se fai. Un mercado de oferta e demanda baixo uns criterios de productividade e competitividade que nada teñen que ver coa producción de productos artesanais.

Antecedentes do CAT

 O Centro de Artesanía Tradicional  do Concello de Vigo, iniciou a súa andaina a comezos do ano 1999, no marco do programa europeo URBAN.

 As liñas de actuación nestes primeiros momentos estaban definidas polos seguintes campos de actuación:

Actividades no propio CAT:
- O CAT pretendía ser a sede dos traballos de coordinación, planificación e dinamización do conxunto de actuacións propostas no eido da protección e promoción das Artesanías Tradicionais Galegas.

- Actividades enmarcadas en 4 liñas de actuación:

Ofertar un servicio de Documentación e Asesoramento

Realizar unha intervención comercial e de  promoción

Desenvolver Actividades Demostrativas

Desenvolver Actividades Expositivas

- Actividades Formativas:

Nos comezos, perfilouse a apertura de Unidades de Formación Artesá, independentes pero cunha imaxe programática homoxénea. Comezouse coa apertura la CASA DO CESTEIRO. 

O proxecto segue contemplando a posibilidade de continuar a liña formativa iniciada coa Casa do Cesteiro, coa finalidade de investigar, recuperar e transmitir os segredos, técnicas e riqueza dos Oficios  Artesanais Tradicionais Galegos.

- A estructura de toda as iniciativas formativas, ven definida polas seguintes liñas de actuación:

A formación técnica do oficio.

A formación sobre os valores culturais tradicionais dese oficio.

A formación comercial.

-Actividades Externas:

O CAT pretendeu rentabilizar os recursos existentes en toda as dimensións posibles, de aí que o seu traballo buscara:

Difundir á existencia, fundamentos e funcións do CAT.

Educar ó público de cara á valoración real e consumo dos productos artesanais.

Actuar como recurso social, cultural, didáctico e turístico no eido da artesanía tradicional, de cara ó público en xeral, e á comunidade educativa en particular. 

Obxectivos Xerais

- Protexer o patrimonio cultural dos oficios artesanais tradicionais de Galicia, a través da súa investigación, promoción e divulgación.

- Contribuír á rehabilitación económica, cultural e comercial do Centro Histórico de Vigo, a través da promoción e desenvolvemento do sector artesán tradicional na zona.










Servicios do CAT

- Asesoramento legal e orientación a artesáns.

- Consultas de fondos de informacións: biblioteca, videoteca, bases de datos, etc.

- Préstamos temporais de pezas para exposicións noutras institucións.

- Exposición permanente sobre os oficios tradicionais no propio Centro: recepción de visitas programadas:


Escolares


Asociacións, entidades culturais, público en xeral...

- Exposición itinerante sobre os oficios tradicionais. 

- Colaboracións Técnicas.

Programas a desenvolver dende o CAT

Programa Didáctico
 Dentro do labor de difusión do centro está o proxecto de achegar e dar a coñecer CAT ós/ás rapaces/as de Vigo e do seu contorno.  Así, os/as nenos/as terán a oportunidade de coñecer e valorar o legado da tradición a través dunha realidade  como  é a artesanía. Unha realidade que encerra un patrimonio cultural, en moitos casos en vías de extinción. Considérase que, nun primeiro momento, as idades máis axeitadas ás finalidades expositivas deste centro son as dirixidas aos grupos de Educación Primaria (6-12 anos) e os grupos de Educación Secundaria Obrigatoria (12-14 anos) pois é nestas etapas cando se debe desenvolver a capacidade do pensamento lóxico e a do coñecemento do contorno social e natural do alumnado. O horario para estas visitas será de 10:00 a 14:00 h de luns a xoves. 

 Nos próximos anos o programa didáctico, que contará cun maior horario de apertura,  extenderase a outros grupos de idade, abarcando a convocatoria ós centros educativos de toda Galicia.

Visitas para o público en xeral

 O CAT tamén oferta visitas para aqueles grupos que estean interesados en coñecer este centro, para iso deberán concertar a visita con antelación. O horario establecido para estas visitas é de 10:00 a 14:00 todos os venres.

As entidades culturais e asociacións que desexen concertar a visita en horario de tarde disporán dun horario de 16 a 20 h de luns a sábado.

Programa formativo

O obxectivo é dar continuidade ao traballo iniciado na Casa do Cesteiro cara a crear o marco necesario para investigar e voltar ás raíces doutros oficios tradicionais que precisan dese traballo de recuperación e transmisión da técnica da artesanía tradicional ás novas xeracións de artesáns.

Programa de publicacións

Onde se inclúen trípticos divulgativos, colección de cadernos monográficos e materiais didácticos.

Programa de relacións institucionais

Trátase de optimizar os recursos unindo esforzos nunha rede onde os fíos estean argallados dende a colaboración cos distintos axentes sociais, públicos ou privados, que teñan relación co noso patrimonio etnográfico en xeral, e  coa cultura da artesanía tradicional en particular. 

Programa de protección e fomento

 É necesario a posta en práctica de "políticas activas e eficaces de protección".

Programa de comercio artesanal protexido

Neste punto trátase un dobre obxectivo que responde a unha dobre necesidade patrimonial e socioeconómica: o desenvolvemento dun COMERCIO PROTEXIDO ASOCIADO dos artesáns tradicionais, ó tempo que se favorece o DESENVOLVEMENTO LOCAL do Centro Histórico de Vigo.

 Os oficios artesanais tradicionais
Características dos oficios tradicionais:

- Ter un claro perfil patrimonial de carácter etnográfico, técnicas e ferramentas usadas, como nas formas elaboradas.

- Ter unha orixe claramente rural.

- As materias primas utilizadas son sempre identificables e de carácter natural.

- As formas producidas son sempre utilitarias, en calquera dos niveis de uso que se poden interpretar na sociedade tradicional: material ou simbólico-máxico.

- As técnicas e as ferramentas de traballo non variaron ao longo de séculos significativamente ata a chegada da era industrial. A mestría e beleza das formas se alcanzaba polo dominio técnico, a paciencia e a comprensión das posibilidades e condicionantes da materia prima e os recursos naturais do entorno para transformala. 

- Dada a súa integración na sociedade rural, teñen xerado co paso dos séculos toda unha fértil cultura inmaterial: lendas, contos, refráns, ditos, cancións, etc. 

O CAT e os oficios tradicionais:

· Ferreiros

· Canteiros

· Tecelás

· Cesteiros

· Goarnicioneiros

· Carpinteiros

· Oleiros

